ՀԻՄՆԱՎՈՐՈՒՄ
«Անշարժ գույք ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
ՀՀ գլխավոր դատախազության թիվ 05.1/05.8/25153-2024 գրությամբ ներկայացված տեղեկատվության համաձայն թիվ ՀԿԴ/0067/02/22, թիվ ՀԿԴ/0079/02/22  քաղաքացիական գործերով ՀՀ հակակոռուպցիոն դատարանի համապատասխանաբար 12.01.2024թ․ և 19.09.2024թ․ վճիռներով բավարարվել են ՀՀ գլխավոր դատախազության հայցերը՝ աճուրդներն անվավեր ճանաչելու և անվավերության հետևանքներ կիրառելու պահանջների մասին: 
Թիվ ՀԿԴ/0067/02/22 քաղաքացիական գործով 12.01.2024թ. վճռի հիման վրա 2024 թվականի դեկտեմբերի 27-ին գրանցվել է Հայաստանի Հանրապետության սեփականության իրավունքը Կոտայքի մարզի Ծաղկաձոր համայնքի Ծաղկաձոր քաղաքի Մ. Մկրտչյան փողոցի 32/1 հասցեում գտնվող 2,67 հա մակերեսով և Կոտայքի մարզի Ծաղկաձոր համայնքի Ծաղկաձոր քաղաքի Մ. Մկրտչյան փողոցի 36/1 հասցեում գտնվող 2,64 հա մակերեսով հողամասերի նկատմամբ, իսկ թիվ ՀԿԴ/0079/02/22 քաղաքացիական գործով 19.09.2024թ. վճռի հիման վրա 2024 թվականի դեկտեմբերի 28-ին գրանցվել է Հայաստանի Հանրապետության սեփականության իրավունքը Կոտայքի մարզի Չարենցավան համայնքի գյուղ Արզական թիվ 22 հասցեում գտնվող 3,0 հա մակերեսով հողամասի նկատմամբ:
Միաժամանակ խնդրել է քննարկել հողամասերը ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ կոմիտե) ամրացնելու հարցը:
Ելնելով վերոգրյալից՝ կոմիտեն մշակել է «Անշարժ գույք ամրացնելու մասին» ՀՀ կառավարության որոշման նախագիծը, որով առաջարկվում է վերոնշյալ հասցեներում գտնվող պետական սեփականություն հանդիսացող անշարժ գույքը համաձայն հավելվածի ամրացնել կոմիտեին:
 «Անշարժ գույք ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի ավելացում կամ կրճատում չի նախատեսվում: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը։  

